
ތިމާވެށި ހަލާކު ކުރުމުގެ ކުށްތަކާއި ވެށި ނައްތާލުމުގެ ޖަރީމާތަކުގެ މަފުހޫމުގެ ތައާރަފު



ތިމާވެށި ހަލާކުކުރުމުގެ ކުށްތައް )environmental crimes( އަދި ވެށި ނައްތާލުމުގެ ޖަރީމާތަކަކީ )ecocides( އެކަންކަމުގެ ސަބަބުން ހީވެސް ނުކުރާ ފަދަ
ނުރައްކާތެރި ނަތީޖާތައް އެކަމުން ނިކުމެދާނެކަންކަމެވެ. މިފަދަ ކުށްތަކާއި ޖަރީމާތަކުން ގުދުރަތީ ވެށްޓަށް ސީދާ ގޮތުންނާއި ނުސީދާގޮތުން ނޭދެވޭ އަސަރުކޮށް، އޭގެ ސަބަބުން
އިތުރު އެތަށް ނުރައްކާތެރި ނަތީޖާތަކެއް ނިކުތުމުގެ ފުރުސަތު އޮވެއެވެ. ބައެއް ގައުމުތަކުގައި މިފަދަ ކުށްތަކަށް އެކަށީގެންވާ ސަމާލުކަމެއް ދީފައި ނުވިނަމަވެސް، މިފަދަ ޖަރީމާތަކުގެ
ސަބަބުން ދުނިޔޭގެ ތިމާވެށީގެ ހާލަތު ނާޒުކުވެ، އަހަރެމެންގެ ސިއްހަތާއި، މާލީ ތަނަވަސްކަމާއި، ދިރިއުޅުމުގެ ވައްޓަފާޅިއަށް ނޭދެވޭ އަސަރު ފޯރައެވެ. މިފަދަ އަމަލުތައް
އެއްދުވަހުން އަނެއްދުވަހަށް ގިނަވަމުންދާ ދިޔުމުގެ ސަބަބުން، ދޫނިސޫފާސޫފި އަދި ވަލުޖަނަވާރުގެ އާބާދީތަކަށާއި، މުޅި އެކޯސިސްޓަމް ނުވަތަ ވެށީގެ ނިޒާމަށް ނޭދެވޭ
އަސަރުތައްކޮށް ދެމެހެއްޓެނިވި ދިރިއުޅުމާއި، އާމްދަނީ ހޯދުމަށް ހުރި މަގުތަކަށް ގިނަގުނަ ހުރަސްތައް ކުރިމަތިވެއެވެ. މިއީ ދިވެހިރާއްޖެފަދަ ގުދުރަތީ ވަސީލަތްތައް މަދު، އަދި

ނާޒުކު ވެށްޓެއް ލިބިފައިވާ ގައުމަކަށް ވަކިން ހާއްސަކޮށް ހައްސާސް މައްސަލައެކެވެ. 



'ތިމާވެށި ހަލާކުކުރުމުގެ ކުށް' )environmental crimes( ތަކަށް އެންމެންނަށް އެއްބަސްވެވޭ އާލަމީ މާނައެއް އަދި ދެވިފައެއް ނުވެއެވެ. އާންމުގޮތެއްގައި މި މަފްހޫމް
ބިނާވެގެންވަނީ އެކި ގާނޫނީ ތަރަހައިގެ މައްޗަށެވެ. މިސާލަކަށް، ޔޫރަޕްގެ އިއްތިހާދުގެ ތިމާވެށްޓާއި ގުޅުންހުރި ގާނޫނުތަކުގައި، 'ތިމާވެށި ހަލާކުކުރުމުގެ ކުށް' މާނަކުރަނީ،
"ތިމާވެށީގެ ގާނޫނުތަކާއި ތައާރުޒުވާ، އަދި އޭގެ ސަބަބުން މާހައުލަށާއި އިންސާނާގެ ސިއްހަތަށް ފާހަގަކުރެވޭ ގެއްލުން ލިބޭ ނުވަތަ ހިރާސް ކުރިމަތިކުރުވާ ފަދަ ކޮންމެ އަމަލެއް"ގެ

ގޮތުގައެވެ.



 :ތިމާވެށި ހަލާކުކުރުމުގެ ކުށްތަކުގެ ގޮތުގައި ބެލެވޭ ގިނަ އަމަލުތަކެއް ހުރެއެވެ.  އޭގެ ތެރޭ   : 








ދިވެހިރާއްޖޭގައި ހިންގާ ތިމާވެށި ހަލާކު ކުރުމުގެ ކުށްތަކާއި ވެށި ނައްތާލުމުގެ
ޖަރީމާތައް ދެނެގަތުން




ސައްލާ

 ގާނޫނުތަކާއި ގަވާއިދާއި ހިލާފަށް ދޫނިސޫފާސޫފި އަދި ވަލުޖަނަވާރުގެ ވިޔަފާރި ކުރުން
އޯޒޯން ފަށަލަޔަށް ގެއްލުންލިބޭ ތަކެތި ވަގަށް އެތެރެކުރުން

ގާނޫނީއިމުގެ ބޭރުން، ބޭކާރުވާ އަރައްކާ )hazardous( ބާވަތްތަކުގެ ވިޔަފާރި ކުރުން
ގަނޫނީއިމުގެ ބޭރުން، ކަނޑައެޅިފައިވާ އުސޫލުތަކުގެ ބޭރުން، އަދި ރިޕޯޓު ކުރުމެއްނެތި މަސްވެރިކަންކުރުން

ގާނޫނީއިމުގެ ބޭރުން، ގަސް ކަނޑައި ލަކުޑި ވަކަރު ހަދައި އޭގެ ވިޔަފާރިކުރުން

މިފަދަ އަމަލުތަކަކީ، ބައިނަލްއަގުވާމީ މުއާހަދާތަކުގައި ބޮޑެތި ޖަރީމާތަކުގެ ގޮތުގައި ކަނޑައަޅާފައިވާ އަމަލުތަކެވެ.
 

އިކޯސައިޑަކީ ރޯމް ސްޓެޗޫޓުގައި ހިމެނޭ ބައިނަލްއަގުވާމީ ފަސްވަނަ ޖަރީމާގެ ގޮތުގައި ބަލައިގަތުމަށް  2010 ވަނަ އަހަރު ސްކޮޓްލެންޑްގެ ގާނޫނީ ވަކީލެއްކަމުގައިވާ ޕޮލީ
ހިގިންސް، ހުށަހަޅާފައިވެއެވެ. އަދި ތިމާވެށި ހިމާޔަތްކުރަންޖެހެނީ އޭގެ އަސާސީ އަގުވަޒަންކުރުމަށްކަމަށާއި، ހަމައެކަނި އެކަމުން އިންސާނާގެ ދުޅަހެޔޮކަމަށް އަސަރުކުރާތީ
ނޫންކަމުގައިވެސް އޭނާ ވަކާލާތުކުރިއެވެ. ވެށި ނައްތާާލުމުގެ ޖަރީމާތައް އޭނާ މާނަކޮށްފައިވަނީ، "ވަކި ސަރަހައްދެއްގެ އެކޯސިސްޓަމް ނުވަތަ ވެށީގެ ނިޒާމަށް އިންސާނެއްގެ އަމަލުން
ނުވަތަ އެނޫންވެސް ގޮތަކަށް، އެސަރަހައްދެއްގައި ވަޒަންވެރިވެ ދިރިއުޅޭ ފަރާތްތަކަށް އަމަންއަމާންކަމާއި ހިތްހަމަޖެހުމާއިއެކީ ނޫޅެވޭ މިންވަރަށް، ބޮޑު ގެއްލުމެއް ލިބުން، ނުވަތަ
ހަލާކުވެ ފަނާވެގެންދިޔުން" ކަމުގައެވެ. 2019 ވަނަ އަހަރުގެ ޑިސެމްބަރ މަހު ސްމޯލް އައިލެންޑް ޑިވަލޮޕިންގް ސްޓޭޓްސްއިންވަނީ ވެށި ނައްތާލުމުގެ ޖަރީމާތަކާއި ދެކޮޅަށް
މަސައްކަތްކުރާ ބައިނަލްއަގުވާމީ ހަރަކާތުގައި ބައިވެރިވެފައެވެ. އެގޮތުން، ދިވެހިރާއްޖެއާއި ވެނުއަޓޫ )Vanuatu( އިން ވަނީ އިންޓަރނޭޝަނަލް ކްރިމިނަލް ކޯޓުގެ

ބައްދަލުވުމެއްގައި، ރޯމް ސްޓެޗޫޓަށް އިސްލާހުގެނެސް ވެށި ނައްތާލުމުގެ ޖަރީމާތަކަކީ ޖިނާއީ ކުށެއްކަމުގައި ކަނޑައެޅުމަށް ގޮވާލައިފައެވެ.



ކަން މިހެން އޮތް ނަމަވެސް، މިއަދާހަމައަށްވެސް، ދިވެހިރާއްޖޭގައި ހިންގާ ތިމާވެށި ހަލާކުކުރުމުގެ ކުށްތަކާއި ވެށި ނައްތާލުމުގެ ޖަރީމާތަކުގެ އަމަލުތަކާއި ހާލަތު ބަޔާންކުރާ
ދިރާސާއެއް  އަދި މިހާތަނަކަށް އާންމުކުރެވިފައެއް ނުވެއެވެ. މި ކަރުދާހުގެ މަގްސަދަކީ މިދެކަމަށް އަލިއަޅުވާލުމެވެ. އަދި ދިވެހިރާއްޖޭގައި އަމަލުކުރަމުންދާ ވެށީގެ

ރައްކާތެރިކުރުމާގުޅޭ ސިޔާސަތުތައް މުރާޖައާކޮށް ހަރުދަނާކުރުމުގެ ބޭނުމާއި ބެހޭގޮތުން މައުލޫމާތު ހިއްސާކުރުމެވެ.





ތިމާވެށި ހަލާކު ކުރުމުގެ ކުށްތަކާއި ވެށި ނައްތާލުމުގެ ޖަރީމާތައް މާނަކުރުމުގައި އެހެން ބައެއް ގައުމުތަކުގެ ތަޖުރިބާ.



ތިމާވެށި ހަލާކު ކުރުމުގެ ކުށްތަކާއި ވެށި ނައްތާލުމުގެ ޖަރީމާތަކާއި ދެކޮޅަށް، މަދު ގައުމުތަކަކުން ގާނޫނުތައް ފާސްކޮށްފައިވެއެވެ. މިފަދަ ގައުމުތަކުގެ ތެރޭގައި ހިމެނޭ އެއް ގައުމަކީ
ވިއެޓްނާމެވެ. އެ ގައުމުން ވަނީ 1999 ވަނަ އަހަރު އެކުލަވާލެވުނު ޖިނާއީ އިޖުރާއަތުގެ ގާނޫނުގެ ތެރޭގައި ތިމާވެށްޓަށްދޭ ގެއްލުންތައް ހިމަނާފައެވެ. މިގޮތަށް ހިމަނާފައި

ވީނަމަވެސް، ބޭރުގެ އިންވެސްޓްމަންޓް ކުންފުނިތަކުން އެ ގައުމުގައި ހިންގާ ހަރަކާތްތަކުން ފެން ތަގައްޔަރުވުން ފަދަ މައްސަލައެއް ކުރިމަތިވިޔަސް އެ މައްސަލާގައި
ފިޔަވަޅުއެޅުމުގައި ކޯޓުތަކަށް ގޮންޖެހުމާއި ކުރިމަތިވެފައިވެއެވެ. އެއީ ޖިނާއީ އިޖުރާއަތުގެ ގާނޫނުގެ ދަށުން ހުކުމްކުރެވެން އޮތީ ހަމައެކަނި ވަކި ފަރުދުންގެ މައްޗަށް ކަމުގައިވާތީއެވެ.

މިކަމަށް ހައްލެއް ހޯދުމުގެ ގޮތުން 2015 ވަނަ އަހަރުގައި އައު ޖިނާއީ އިޖުރާއަތުގެ ގާނޫނެއް ތައާރަފުކުރެވުނެވެ. މި ގާނޫނުގެ ދަށުން ކުންފުނިތަކުގެ މައްޗަށްވެސް
ދައުވާކުރެވޭގޮތައް ބަދަލުކުރެވުނެވެ. އައު ޖިނާއީ އިޖުރާއަތުގެ ގާނޫނުގައި ވެށި ނައްތާާލުމުގެ ޖަރީމާތައް ހިމަނާފައިނެތް ނަމަވެސް، ތިމާވެށި ހަލާކު ކުރުމުގެ ކުށްތަކާއި ގުޅޭ މާއްދާތަށް

އިތުރަށް ހަރުދަނާކޮށްފައިވެއެވެ.

ގައުމުތަކުގެ ތެރެއިން، އަރުމޭނިއާއަށް ބަލާއިރު، ތިމާވެށްޓާއި ގުޅޭ ގާނޫނުތައް ތަންފީޒުކުރެވިފައިވަނީ މަދު ހާލަތެއްގައެވެ. އެ ގައުމުގައި އަމަލުކުރާ ގާނޫނުތަކުގައި ކަނޑައަޅާފައިވާ
ޖޫރިމަނާގެ މިންވަރު ކުޑަވުމުން، ތިމާވެށްޓަށް ގެއްލުންދޭ ނުވަތަ ދީފާނެ ފަރާތްތައް އެފަދަ ކުށްތައް ކުރުމަށް މާބޮޑު ހުރަހަކަށްނުވެއެވެ. އަދި އަރުމޭނިއާގައި ތިމާވެށި
ރައްކާތެރިކުރުމުގެ ގާނޫނުތަކުގެ  ތެރޭގައި މައިންކުރުމުގެ ސިނާއަތު ހިމަނާފައިނެތުމުން، ޖަންގަލިތަކުން ގިނަ އަދަދަކަށް ގަސްކެނޑުމާއި )deforestation(، ބިންގަނޑުގެ
ފެންވަރު ދަށްވުން ފަދަ، މައިންކުރުމުގެ ސިނާއަތާއި ގުޅުންހުރި ކަންކަމާއި ކުރިމަތިލާން ވަނީ ޖެހިފައެވެ. އަރުމޭނިއާގެ ތިމާވެށީގެ ގާނޫނުތައް ތަންފީޒުކުރުމަށް ހުރި ބޮޑެތި

ގޮންޖެހުންތަކުގެ ތެރޭގައި ވިޔަފާރިތަކުން އެމީހުންގެ މާލީ މަސްލަހަތުތަކާއި ގުޅުން ހުރި ކަންކަމުގައި ނުފޫޒު ފޯރުވުމާއި، ނިޒާމުގައި އަށަގެންފައިވާ ކޮރަޕްޝަން ފާހަގަކުރެވެއެވެ.



މިކަމާ ގުޅުންހުރި މާއްދާތައް ޖިނާއީ އިޖުރާއަތުގައި ހިމަނާފައިވާ، ނުވަތަ ތިމާވެށީގެ ގާނޫނުތައް އެކުލަވާލާފައިވާ ގިނަ ގައުމުތަކަކީ ޔޫރަޕުގެ އިއްތިހާދުގައި ހިމެނޭ ގައުމުތަކެވެ.
ޔޫރަޕުގެ އިއްތިހާދުގައި ތިމާވެށި ހަލާކު ކުރުމުގެ ކުށްތައް ޖިނާއީ ކުށެއްގެ ގޮތުގައި ކަނޑައަޅާ ސިޔާސަތެއް އެކުލަވާލީ، އެ އިއްތިހާދުގެ "ޖިނާއީ ގާނޫނުގެ ތެރެއިން ތިމާވެށި
ރައްކާތެރިކުރުމާއި ބެހޭ" ޑައިރެކްޓިވް EC/2008/99ގެ ދަށުންނެވެ. މިސާލަކަށް ސްވިޑަންގެ އެންވަޔަރަމަންޓަލް ކޯޑަށް )2007( ގެނައި އިސްލާހުތަކާއެކީ ކުށްކުރާ
ފަރާތްތަކުގެ މައްޗަށް ކުށް ސާބިތުކުރަން ފުލުހުންނަށާއި ޕްރޮސެކިއުޓަރުންނަށް ފަސޭހަވެގެން ދިޔައެވެ. އަދި މިފަދަ ކާމިޔާބީއެއް މިލިބުނީ މިކަމާ ގުޅުންހުރި މުއައްސަސާތަކުގެ
މެދުގައި ހަރުދަނާ ގުޅުމެއް ގާއިމުކުރެވި އެއްބާރުލުން ލިބުމުގެ ސަބަބުންނެވެ. 2012 ވަނަ އަހަރުގެ ރިޕޯޓަކުން ހާމަވާ ގޮތުގައި، މި ގާނޫނީ ބަދަލުތަކާއިއެކު، އަހަރެއްގެ މައްޗަށް
3000 މައްސަލަ ހުށައެޅޭއިރު، މީގެތެރެއިން ވިހި އިންސައްތަ މައްސަލަތައް ބަލައި ފިޔަވަޅުއެޅިފައިވެއެވެ. ކްރޮއޭޝާއަށް ބަލާލާއިރު، އެ ގައުމުގައި ކުނީގެ މައްސަލަތައް
ރިޕޯޓުކުރާ މިންވަރު އިތުރުވިނަމަވެސް، އެ ގައުމުގައި އެހެނިހެން މައްސަލަތައް އެކަށީގެންވާ މިންވަރަކަށް ރިޕޯޓުކުރެވިފައިނުވެއެވެ. މީގެ ސަބަބެއްކަމަށް ބެލެވެނީ މިފަދަ
މައްސަލަތަކާ ގުޅޭގޮތުން އާންމުންގެ ހޭލުންތެރިކަން ކުޑަވުމާއި، މިފަދަ އަމަލުތައް ހޯދައިބެލުމުގެ މަސްއޫލިއްޔަތު ހަވާލުވެފައިވާ މުއައްސަސާތަކާއި ހިދުމަތް ފޯރުކޮށްދޭ ފަރާތްތަކުގެ
ޝައުގުވެރިކަން ކުޑަވުމެވެ. ކްރޮއޭޝިއާގެ އިތުރުންވެސް ޔޫރަޕުގެ އިއްތިހާދުގައި ހިމެނޭ އެހެން ގައުމުތަކަށް ތަފާތު ގޮންޖެހުންތައް ކުރިމަތިވެފައިވެއެވެ. މިފަދަ ބައެއް މިސާލުތައް

ތައާވަލު 1 ގައި ހިމެނިފައި އެވަނީއެވެ.



www.transparencymv.comދިވެހިރާއްޖޭގައި ހިންގާ ތިމާވެށި ހަލާކު ކުރުމުގެ ކުށްތަކާއި ވެށި ނައްތާލުމުގެ ޖަރީމާތައް ދެނެގަތުން



ތިމާވެށި ހަލާކު ކުރުމުގެ ކުށަކީ ޖިނާއީ ކުށެއްގެ ގޮތުގައި ކަނޑައެޅުމާއި އެއްކޮޅަށް އަދި ދެކޮޅަށްހުރި ބަހުސްތައް.1



ގައި ވާގޮތުން ތިމާވެށި ހަލާކު ކުރުމުގެ ކުށަކީ ޖިނާއީ ކުށެއްގެ ގޮތުގައި ކަނޑައަޅަންޖެހޭ ސަބަބުތަކެއް ECޔޫރަޕްގެ ޕާލަމެންޓާއި ކައުންސިލްގެ ޑައިރެކްޓިވް، 2008/99
ބަޔާންކޮށްފައިވެއެވެ. އެއީ

.ތައާވަލު 1. ޔޫރަޕްގެ އިއްތިހާދުގައި މާހައުލީ އުސޫލުތައް ތަންފީޒުކުރުމުގައި ދިމާވާ ގޮންޖެހުންތައް

www.transparencymv.comދިވެހިރާއްޖޭގައި ހިންގާ ތިމާވެށި ހަލާކު ކުރުމުގެ ކުށްތަކާއި ވެށި ނައްތާލުމުގެ ޖަރީމާތައް ދެނެގަތުން

1-ވެށްޓަށް ލިބެންޖެހޭ ފުރިހަމަ ހިމާޔަތާއި ރައްކާތެރިކަން ތިމާވެށީގެ ސިޔާސަތުތަކުގެ އެހީގައި ހޯދައިދިނުމަށް އަމާޒުހިފުން
، އަދި މިފަދަ ޖަރީމާތަކުން ކުރާ އަސަރު، އެ ކުށްތައް ހިންގާ ގައުމުގެ ބޯޑަރުން ބޭރަށް ތިމާވެށި ހަލާކު ކުރުމުގެ ކުށްތަކާއި އޭގެ އަސަރު އިތުރުވަމުން ދިޔުން

ފޯރުން
މިހާރު ކަނޑައަޅާފައި ހުރި އަދަބުތަކަކީ ތިމާވެށި ރައްކާތެރިކުރުމަށް ހަދާފައިވާ ގާނޫނުތަކަށް އަމަލުކުރުމަށް އެކަށީގެންވާ ބާރަކަށް ނުވުން

ޖިނާއީ ކުށްތަކާއި ގުޅޭ އާންމު އުސޫލުތަކެއް އޮތުމަކީ ތަހުގީގުކުރުމުގައި ހަރުދަނާ ގޮތްތަކެއް ބޭނުންކުރުމަށް ލިބޭ ފުރުސަތަކަށްވުން
ހަރުދަނާ ގޮތެއްގައި ތިމާވެށި ހިމާޔަތްކުރުމަށް، ވެށްޓަށް ލިބޭ އަދި ދޭ ގެއްލުންތަކުން ދުރުކުރުމަށް އެކަށީގެންވާ ވަރުގެ އަދަބުތަކެއް ކަނޑައެޅުން

މުހިންމުވުން
، ގާނޫނީ ޒިންމާ އަދާކުރުމަށް ގާނޫނީ ޒިންމާ އަދާކުރުމުގައި ވެވޭ އިހުމާލަކީ، އެކަމުގެ ނަތީޖާ އެފަދަ އަމަލެއްގައި ބައިވެރިވުމާއި އެއްހަމަވުންކަމުން

  އިހުމާލުވުމަކީ، އެފަދަ އަމަލެއްގައި ބައިވެރިވުމާއި އެއްފަދަ އަދަބެއް ލިބޭ ކަމެއްގޮތުގައި ކަނޑައެޅުން މުހިންމުވުން
.ގަސްތުގައި ނުވަތަ ބޮޑު އިހުމާލެއްގެ ސަބަބުން އެފަދަ އަމަލެއް ހިނގައިފިނަމަ އެއީ ޖިނާއީ ކުށެއްގެ ގޮތުގައި ކަނޑައެޅުން



މަތީގައި ބަޔާންކުރެވިފައވާ ކަންކަމުގެ އިތުރުންވެސް ތިމާވެށި ހަލާކު ކުރުމުމާއި ވެށި ނައްތާލުމުގެ ކުށަކީ ޖިނާއީ ކުށެއްގެ ގޮތުގައި ކަނޑައެޅުމަށް ތާއީދު ކުރަންޖެހޭ އެހެން
ސަބަބުތަކުގެ ތެރޭގައި ކޮރަޕްޝަން ފަދަ އަމަލުތައް ހުއްޓުވުންވެސް ހިމެނެއެވެ



ތިމާވެށި ހިމާޔަތްކުރުމާ ގުޅޭ ގާނޫނުތަކަކީ ނިސްބަތުން އާ ނުވަތަ ފަހުން ވުޖޫދަށް އައިސްފައިވާ ގާނޫނުތަކެއް ކަމުން، އެފަދަ ގާނޫނުތަކުގެ މާއްދާތައް ސާފުނުވުމާއި، މަދަނީ އަދި
ޖިނާއީ އަދަބުތަކުގެ ފުށުއެރުންފަދަ ކަންކަން އެކި ގައުމުތަކުން ވަނީ ތަޖުރިބާކުރެވިފައެވެ. އަދި ތިމާވެށްޓަށް ލިބޭ ގެއްލުމާއިމެދު ކަމާބެހޭ ފަރާތްތަކަށް އެއްބަސްނުވެވުމަކީވެސް

ދައުވާކުރުމުގައި ގޮންޖެހުންތައް ކުރިމަތިވުމަށް މެދުވެރިވާ ސަބަބެކެެވެ. އެހެންކަމުން، ތިމާވެށީގެ ގަވާއިދުތައް ތަންފީޒުކުރުމަކީ ސިޔާސީކަމަކަށްވެ، ހަމައެއްނެތިދާ ކަމެއްކަމުގައި
ތުހުމަތުކޮށް ބަހުސްކުރެވެއެވެ. މީގެ ސަބަބުން، ކުށް ސާބިތުކުރުމާއި ހުކުމްކުރުމުގައިވެސް ފުށުއެރުންތަކެއް އުފެދުން އެކަށީގެންވެއެވެ. އެއާއިއެކު، ތިމާވެށްޓަށް ގެއްލުން ލިބޭ ފަދަ

އަމަލުތަކަކީ، އެހެނިހެން އަނިޔާވެރި ޖަރީމާތަކާއި އެއް ދަރަޖައިގެ ކުށްތަކެއްކަމުގައި އާންމުކޮށް ބަލައެއްނުގަނެވެއެވެ.  އެހެންނަމަވެސް، މިފަދަ ކުށްކުރާ ފަރާތްތަކަށް އެކަށީގެންވާ
އަދަބު ގަވާއިދެއްގެ ތެރެއިން ކަނޑައަޅުމުން، އެ ކުށުގެ ސީރިއަސްކަން ދައްކުވައިދެއެވެ



ތިމާވެށީގެ މާހިރުން ދެކޭގޮތުގައި، މިފަދަ ގަވާއިދުތައް ހިންގަންވާނީ މި ގަވާއިދުތަކުން  ބޭނުންވާ ނަތީޖާ ނެރެވޭތޯ  ފުރިހަމަގޮތުގައި ވަޒަންކުރުމަށްފަހުގައެވެ. މިވިސްނުމަށް

ބުރަވާފަރާތްތަކުން ގަބޫލުކުރާގޮތުގައި، ތިމާވެށްޓަށްދޭ ގެއްލުންތަކަކީ ޖިނާއީ ކުށެއްގެ ގޮތުގައި ކަނޑައެޅުނުނަމަވެސް، އޭގެ ސަބަބުން ތިމާވެށީގެ ހާލަތަކަށް ވަކި ރަގަޅު ބަދަލުތަކެއް
ނާދެއެވެ. އެހެންނަމަވެސް، އެންމެ ހަރުދަނާ ގަވާއިދުތަކެއް ނެތުމަކީ، މިފަދަ ހަރަކާތްތައް ހިންގާ ފަރާތްތަކުގެ މައްޗަށް ގަވާއިދެއް ނުހިނގާ ނުވަތަ ފިޔަވަޅެއް ނާޅާދޫކޮށްލެވޭ
ސަބަބެއްކަމުގައި ބެލެވިގެން ނުވާނެއެވެ. މިކަން ރަނގަޅުކުރުމަށްޓަކައި، އީޔޫގެ ރެގިއުލޭޓަރީ ފިޓްނެސް އެންޑް ޕާފޮމަންސް ޕްރޮގްރާމްއިން އަމަލުކުރާފަދައިން، ގާނޫނުތައް

ސާދާކޮށް ބެހެއްޓުމާއި އެކު، އެންމެ ފަހުގެ މައުލޫމާތާ އެއްގޮތަށް އިސްލާހުކޮށް، އަދި ގަވާއިދު ތަންފީޒުކުރުމުގެ ހަރަދު ތިރިކޮށްފައި ބެހެއްޓުމުގެ ގޮތުން، އިވޭލުއޭޝަންތަކާއި
އެސެސްމަންޓްތައް ހެދިދާނެއެވެ



ބައެއް އިލްމުވެރިން ބަހުސްކުރާގޮތުގައި، ގަވާއިދުތަކެއް ހަދައިގެން ތިމާވެށީގެ ސްޓޭންޑަރޑުތަކަށް ބޯލެބުވުމަށް ވުރެ، މާރކެޓް ބޭސްޑް މެޝާރސްތައް ގެންގުޅުން މާ ހަރުދަނާ

މަގަކަށް ވެދާނެއެވެ. އެއީ އެކަމުގެ ސަބަބުން މާހައުލީ ހަމަތަކަށް އަމަލުކުރުމަށް ލިބޭ ހިތްވަރަކަށް ވާނެތީއެވެ. ބައެއް ފަރާތްތަކުގެ ރައުޔައަކީ، މާލީގޮތުން ފިޔަވަޅު އެޅުމެވެ.
މިސާލަކަށް، މާހައުލަށް ގެއްލުންވެދާނެ ފަދަ އަމަލުތަކަށް ޓެކްސް ދައްކަންޖެހޭގޮތް ހެދުމާއި، ތިމާވެށްޓަށް ހެޔޮބަދަލުތައް ގެނުވާ އަމަލުތަކަށް ހިތްވަރުދިނުމަށް ސަބްސިޑީ ދިނުމެވެ.

މީގެއިތުރުންް، ތަގައްޔަރުވުމާއި އެމިޝަންގެ މިންވަރު ހިފެހެއްޓުމަށް ޓްރޭޑެބްލް ޑިސްޗާޗް ޕަރމިޓްތަކަށް ވިޔަފާރި ފުރުސަތު ދެވިފައި އޮތުމަކީވެސް ކުރެވިދާނެ ކަމެއް ކަމުގައި
ބެލެވިފައިވެއެވެ ނަމަވެސް ތަރައްގީވަމުން އަންނަ ގިނަ ގައުމުތަކަށް، މާރކެޓް ބޭސްޑް ކަންކަން ތަންފީޒުކުރުމުގައި، ގަވާއިދުތައް ފުރިހަމަގޮތުގައި ތަންފީޒުކުރުމަށްވެސް ކުރިމަތިވާ

.ގޮންޖެހުންކަމަށްވާ، ވަސީލަތްތައް މަދުވުމުގެ ދަތިކަމާއި ކުރިމަތިލާން ޖެހެއެވެ



 ގާނޫނީ ގޮތުން ރައްކާތެރިކަން ލިބިފައިވާ ގައުމުތަކުގައިވެސް، ތިމާވެށްޓަށްދޭ ގެއްލުންތަކާއި ކުށްތަކާއި ގުޅޭގޮތުން ހޭލުންތެރިކަން އިތުރުކުރުމަކީ އަދިވެސް އިތުރަށް ކުރެވިދާނެ
 މުހިންމު ކަމެއްކަމުގައި ވަނީ ފާހަގަވެފައެވެ. މިގޮތަށް ދެކޭފަރާތްތަކުން ގަބޫލުކުރާ ގޮތުގައި، އާންމުންނަށާއި ވިޔަފާރިތަކަށް ތިމާވެށި ހިމާޔަތްކުރުމުގެ މުހިންމުކަން ނޭނގޭނަމަ،
ގާނޫނެއް އޮތްނަމަވެސް އެ ގާނޫނުން ހާސިލުކުރަން ބޭނުންވާ ނަތީޖާ ނުނެރެވޭނެއެވެ. މިކަމުގައި މުޖުތަމައު  ހޭލުންތެރިކަން އިތުރުކުރެވުނުމިންވަރަކަށް، އަމިއްލައަށް ފެނިގެން

ކަންކަން ރަނގަޅުކުރުމުގެ އާދަ އަށަގަނެ، ހަރުކަށި ގާނޫނުތަކުގެ ބޭނުން ކުޑަވެ، ތަންފީޒުކުރުމާ ގުޅޭ ހަރަދު ކުޑަވެއެވެ



ދިވެހިރާއްޖޭގެ މަސްރަހު.



ތިމާވެށި ހަލާކުކުރުމުގެ ކުށާއި ވެށި ނައްތާލުމުގެ ޖަރީމާގެ މަފްހޫމު ދިވެހިރާއްޖޭގެ ގާނޫނުތަކުގައި އަދި ހިމެނިފައެއް ނުވެއެވެ. މިގޮތުން ދިވެހިރާއްޖޭގެ ތިމާވެށި ރައްކާތެރިކޮށް
ދެމެހެއްޓުމާބެހޭ  ގާނޫނު )1993( އާއި  ދިވެހިރާއްޖޭގެ ގާނޫނުލްއުގޫބާތު )2014(ގެ އިތުރުން، ޝާއިޢުކޮށްފައިވާ އެއްވެސް ސިޔާސަތެއްގައިވެސް މި މަފްހޫމުތަކަށް ރިޔާއަތް

ނުވަތަ އަލިއަޅުވާލެވިފައި ނުވެއެވެ. ނަމަވެސް ދިވެހިރާއްޖެއިން ބައިވެރިވެފައިވާ ބައިނަލްއަގުވާމީ މުއާހަދާތަކަށް އަމަލުކުރުމުގެ ގޮތުން، ތިމާވެށި ހަލާކުކުރުމުގެ ބައެއް ކުށްތައް
ދިވެހިރާއްޖޭގައިވެސް ވަނީ މަނާކުރެވިފައެވެ. މިގޮތުން ކްލޮރޮފްލޮރޮކާބަން ދިވެހިރާއްޖެއަށް އެތެރެކޮށް ބޭނުންކުރުން މަނާކޮށް، ހައިޑޮރޮކްލޮރޮފްލޮރޮކާބަން އެތެރެކުރުން ހުއްޓުވުމުގެ

މަސައްކަތް މިހާރުވަނީ ފެށިފައެވެ



ކޮންމެ ގައުމެއްގައިވެސް ތިމާވެށީގެ ވަސީލަތްތައް ތަފާތުވުމުގެ ސަބަބުން، އެ ގައުމެއްގެ ހާލަތު ދެނެގަތުމަކީ މުހިންމުކަމެކެވެ. މިގޮތުން މި ކަރުދާސް ތައްޔާރުކުރުމަށް، ކަމާއި
 ގުޅުންހުރި މިނިސްޓްރީތަކާއި، އިލްމީ ދިރާސާކުރާ ފަރާތްތައް އަދި އެންވަޔަރަމަންޓަލް އިމްޕެކްޓް އެސެސްމަންޓް )އީ.އައި.އޭ( ކޮންސަލްޓަންޓުންނާއި، ރަށު ކައުންސިލްތަކާއި

 މަދަނީ ޖަމްއިއްޔާ ޖަމާއަތްތައް ހިމެނޭ ގޮތަށް 30 ފަރާތަކާއި އިންޓަވިއު ކުރެވުނެވެ



:މިފަރާތްތަކާއި ތިމާވެށި ހަލާކުކުރުމުގެ ކުށަކީ ކޮބައިތޯ ސުވާލުކުރުމުން ލިބުނު ޖަވާބުތައް ތިރީގައި މިވަނީއެވެ





www.transparencymv.comދިވެހިރާއްޖޭގައި ހިންގާ ތިމާވެށި ހަލާކު ކުރުމުގެ ކުށްތަކާއި ވެށި ނައްތާލުމުގެ ޖަރީމާތައް ދެނެގަތުން



މޫދަށް ކުނިއެޅުމާއި އުކުން
ކައިރީގައި ދިރިއުޅޭ މީހުންނަށް އަސަރުކުރާނެ ފަދަ ގޮތަކަށް، ހާމަތަންތަނުގައި ތަކެތި އެންދުން

ހުއްދަނެތި ރުއްގަސް ކެނޑުން/ނެގުން، ހާއްސަކޮށް އަތިރިމަތިން
އުޅަނދުފަހަރުން ޖައްވަށް ދޫވާ ގޭސް

ކަނޑުގެ ދިރުންތަކަށް ގެއްލުންލިބޭފަދަ އަމަލުތައް
ވެލި ނެގުން

ހަރުދަނާ ޑިޒައިންކުރުމެއް ނެތި ހާބަރު ހެދުމުގެ ސަބަބުން ގޮނޑުދޮށް ގިރުން
އެމުގެ މަސްވެރިކަމާއި، ފަރުތަކާއި މުރަކައަށް، އަދި ދިރިއުޅުމަށް ނޭދެވޭ އަސަރުކުރާނެހެން ފަރާއި ފަޅު/ ބިން ހިއްކުން

މިހާރު ހުރި ގާވާއިދުތަކާއި ހިލާފަށް ފަރުގެ ވަސީލަތްތައް ބޭނުންކުރުން
އިންސާނުންނާއި އެހެނިހެން ދިރުންތަކަށް ގެއްލުންވެދާނެފަދަ، ގައުމުގައި ނުހުންނަ ބައެއްބާވަތުގެ ގަސްފަދަ ދިރޭތަކެތި ގައުމަށް ތައާރަފުކުރުން

ކުނިއެޅުމާއި އުކުން
ދަގަނޑު ޖަހައިގެން މަސްހިފުމާއި، ހުއްދަދީފައިނުވާ ގޮތަށް އެންވެރިކަންކުރުން

.

މި ޖަވާބުތަކަށް ބަލާއިރު، ތިމާވެށި ހަލާކުކުރުމުގެ ކުށުގެ މުރާދަކީ ފާހަގަކުރެވޭ މިންވަރަކަށް ވެށީގެ ނިޒާމު ހަލާކުކުރުންކަމުގައި ބުނެވިދާނެއެވެ. މިއީ އެންމެ އަމަލެއްގެ ސަބަބުން،
ނުވަތަ އަމަލަކާއި ހުރެ، ލިބުނު ގެއްލުން އިތުރުވަމުން ދިޔުމުގެ ސަބަބުން ނިކުތް އާހިރު ނަތީޖާ ކަމުގައި ވީނަމަވެސްމެއެވެ. މިފަދަ އެންމެހައި އަމަލުތަކާއި، އޭގެ އަސަރު

.ދިވެހިރާއްޖޭގެ މާހައުލުގެ ނާޒުކުކަމަށް ރިއާޔަތްކޮށް ވަށާޖެހޭގޮތެއްގައި ވަޒަންކުރަން ޖެހޭނެއެވެ



ހުށަހެޅުންތައް.



ދިވެހި މާހައުލާއި، ދިވެހިރާއްޖޭގެ ރަށްތަކުގެ ވެށީގެ ނިޒާމުގެ ނާޒުކުކަމުން، ގާނޫނީ އޮނިގަނޑު ހަރުދަނާކުރުމާއި، ތިމާވެށީގެ ގަވާއިދުތަކާއި ހެޔޮ އުސޫލުތައް ފުރިހަމަ ގޮތުގައި
ތަންފީޒުކުރުމުގެ މުހިންމުކަން ނުހަނު ބޮޑެވެ. މިވަގުތު ދިވެހިރާއްޖޭގައި އަމަލުކުރާ ގަވާއިދުތަކާއި، އެހެން ގައުމުތަކުން ފެންނަންހުރި މިސާލުތަކަށް ރިއާޔަތްކޮށް، ހުށަހަޅާ

ހުށަހެޅުންތައް ތިރީގައި މިވަނީއެވެ



ތިމާވެށި ހަލާކުކުރުމުގެ ކުށްތަކާއި ވެށި ނައްތާލުމުގެ ޖަރީމާތައް މިނިވަންކަމާއިއެކު ބެލުމުގެ ފުރުސަތާއި ހައިސިއްޔަތު ދިނުމުގެ ގޮތުން، އެންވައިރަމެންޓަލް.
 ޕްރޮޓެކްޝަން އެޖެންސީއަކީ މިނިވަން މުއައްސަސާއެއްގެ ގޮތުގައި ކަނޑައެޅުން. އަދި ތިމާވެށި ހިމާޔަތްކުރުމުގެ ގަވާއިދުތައް

.ފުރިހަމައަށް މައުނަވީގޮތެއްގައި ތަންފީޒުކުރުމަށް މުއައްސަސާގެ ގާބިލުކަން އިތުރުކޮށް ވަސީލަތްތައް ފޯރުކޮށްދިނުން



ތިމާވެށި ހަލާކުކުރުމުގެ ކުށްތަކާއި ވެށި ނައްތާލުމުގެ ޖަރީމާތަކުގެ މަފްހޫމުތައް ދިވެހިރާއްޖޭގެ ގާނޫނުތަކުން ބަލައިގަތުން. އަދި ތިމާވެށްޓަށް ދޭ ގެއްލުންތަކަށް ޖޫރިމަނާ
ކަނޑައެޅުމާއި ބަދަލު ހޯދުމުގެ ގަވާއިދު )2011( ގައިވާ ގެއްލުން ވަޒަންކުރުމުގެ މިންގަނޑު މުރާޖައާކޮށް ހަރުދަނާކުރުމަށް އިތުރު ގޮތްތައް ކަނޑައެޅުން. މީގެ އިތުރުން،

މިހާރު ކަނޑައަޅާފައިވާ އަދަބުތަކުގެ ނަތީޖާ ވަޒަންކޮށް، ތިމާވެށި ހަލާކުކުރުމުގެ ކުށްތައް ހުއްޓުވުމާއި އެކު، އެކަށީގެންވާ އަދަބުދީ، އަދި ތިމާވެށީގެ ވަސީލަތްތައް
.އަނބުރާ އިއާދަކުރެވޭނެ އިތުރު ފިޔަވަޅުތައް އެޅުން



ގާނޫނާއި ގަވާއިދުތައް މާނަކުރުމުގެ ފަރަގު ކުޑަކުރުމަށް، ހުރިހާ މުއައްސަސާތަކުން އެއްގަމާއި ކަނޑުތަކާ ގުޅުންހުރި ގާނޫނާއި ގަވާއިދުތައް.

.މާނަކުރާކުރުން އެއްގޮތް ކުރުން 



ހަރުދަނާ ނިޒާމެއްގެ ތެރެއިން މައުލޫމާތު އެއްކޮށް މޮނީޓަރު ކުރެވޭނެ ޕްރޮގްރާމުތަކެއް ހިންގައި، ހެކީގެ މައްޗަށް ބުރަވެ ތިމާވެށީގެ ގާނޫނުތަކާއި ގަވާއިދުތައް.
.ހަރުދަނާކޮށް ހިންގުން



.ތިމާވެށްޓާއި ގުޅުންހުރި މައްސަލަތައް ބެލުމަށް ހާއްސަ ކޯޓެއް ނުވަތަ ޓްރައިބިއުނަލެއް ގާއިމުކުރުން.



.ތިމާވެށި ހަލާކުކުރާ ފަދަ ގޮތަކަށް ވަސީލަތްތަކަށް ބަރޯސާވާ ހަރަކާތްތަކުގެ ވައްޓަފާޅި އެހެނިހެން ގޮތްގޮތަށް ބައްޓަންކުރުމަށް މަގުފަހިކުރުން.








.

.

.

.

.

 މަތީގައިވާ ހުށަހެޅުންތައް ތަންފީޒުކުރަންވާނީ، ދިވެހިރާއްޖޭގެ ނާޒުކު މާހައުލީ ނިޒާމު، ކުރިއަށްއޮތް ޖީލުތަކަށް، ރައްކާތެރިކަމާއެކީ ފޯރުކޮށްދިނުމުގެ މަތިވެރި ނިޔަތުގައެވެ

